
మొదటి యంకము.







భీమ:-- మనస్సునకిది తోచకపోయినది. చూచితి రా!

విద్యా:– భీమ సేన రావుగారూ! శాస్త్రముల చదువుటయందు ఏ
మియు లాభము లేదు. శాస్త్రములలోని విశేషార్థముల దెలి
యుట కష్టము. అందుకే మాబోంట్లనుండియే శాస్త్రమును
వినవలెను. మేము చెప్పునదియే శాస్త్రము, జ్ఞానము కావలె
నయ్యా జ్ఞానము,

భీమ:- (యోచన చేయుచుండును.)
విద్యా:— అదేమో "ఇంద్రియములు” “నిగ్రహము”” అని చెప్పి
తిరిగదా? వినండి మరల గీతా వాక్యము-
" నహి ప్రపశ్యామి మమాపను ద్యాత్
యచ్ఛోక ముచ్ఛోషణ మిందియాగాం

స్వర్గసోమాజ్యము లభించినను ఇంద్రియ నిగ్రహము కష్టము,
'ఇనుపకచ్చడాల్ గట్టికొన్న ముని ముచ్చు లెల్ల తామరస నేత
లిండ్ల బందాలుగా రా!' మనకు స్వర్గ మెక్కడ రావలెనండీ? శ్రీ
కృష్ణపరమాత్మ యొక్క సహవాసము మెక్కడ కలుగవ లెను?
ఏదో సర్వసాధారణముగ ప్రవర్తించుచు, ఆస్వర్గ సౌఖ్యములు-
ఊ-ఇక్కడనే అనుభవించుచు, పడుచు లేచుచు, పోవ లెను.
శ్రీమన్నా రాయణుని లీలా ప్రపంచమిది. కేవలములీల. మీకు
చింతయేల?

భీమ: - (చాలదీర్ఘముగ నాలోచించి) ఇది హత్యయని యనిపిం
చుకొనునే మోగదా?

విద్యా:- రావుజీ! అది యధికారము లేనివారికి. గీతా పారాయ
ణము చేయు వారికి, హత్య, పాపము అను సం దేహమెందు
లకు? అర్జునునకు ఇదియేకదా సంశయ ముండినది. హత్య పాప
ముగదా యని కృష్ణుని అడుగగా, పరమాత్మ యేమి చె ప్పెను?
కొట్టు, దానివలన కలిగిన ఫలమంతయు నా నెత్తి మీద పెట్టు.
నీవు కొట్టేకొట్టు, కొట్టకపోతే ఒట్టు. తత్కురుష్వ మదర్పణం
ఇదియేకదా గీతాసారము. జ్ఞానము కావ లెనయ్యా! జ్ఞానము!

		 ఈ పేజీలో చివరి మార్పు 5 జనవరి 2021న 14:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

